خلت القمر
	خِـلْـتِ القِـمَـرْ لي غايبْ
	
	مِـسْـفِـرْ سما  السحـاب

	ذكَّـرْنِـيِـه   بِـحْـبـايبْ
	
	عَـنّي اغْـلِـقـوا لَبْـواب

	***************

	خِــلٍ  جـفى بِـرْغـايبْ
	
	زَمِّ اوْ سِـقى لَــعْــطاب

	لي  لـه عِـطيف الحـايبْ
	
	كـالـدال  لي فِ اكْـتـاب

	***************

	عَـنْـهِ القَلِبْ هَـبْ تـايبْ
	
	لو  ما  الـحِـياة  انْـساب

	إِلْـيِـه و أنا مَـبْ طـايب
	
	طـيـب الـنـيا ما  طـاب

	***************

	قـايدْ قِـطـيع  اكْـعـايبْ
	
	و امْـضَـمِّرات  أكْـعـاب

	ريـمٍ  يِـرْعى العِـشـايبْ
	
	في خـايـعٍ  و اعْـشـاب

	***************

	وَجْـدي عـلـيه  ايْـوايبْ
	
	في كِـلْ مِـسى  بـيْـواب

	كِـلـما  ذِكَـرْتِ  الـرايبْ
	
	لي به عِـمَـلْ  لِـخْـضاب

	***************

	لِـكْ حِـبِّ وَصْـلَـه  دايبْ
	
	حِـبٍ   بِـلَـيّا  احْـسـاب

	لـو بِالـشـوامِخْ  صـايبْ
	
	إنْ كـانِ يــوفَــه  ذاب

	***************

	يـللي نِـسـيت  الـنـايبْ
	
	لِـكْ  بالــوفى  طَــلاّب

	شَــرْحِ الأمِــر بِصْعايب
	
	و الـشـكْـوى  للـتّـواب

